
Rat ir-Rikors Mahluf imressaq fis-6 ta’ Dicembru, 2007, li
bih u ghar-ragunijiet hemm imsemmija, l-attri¢i talbet li din
iI-Qorti (a) ssib li I-imharrkin jahtu lejha ghad-danni kollha
mg@arrbin minnha b’rizultat tal-okkupazzjoni u |-uzu bla
jedd min-naha taghhom tal-fond numru mija u hmistax
(115), Triq it-Tejatru, kantuniera mal-post numru disgha u
sittin (69), Triq I-Ifran, Valletta, ghaz-zmien kollu bejn il-25
ta’ Frar, 1958 u t-8 ta’ Jannar, 2007, u wkoll bhala
konsegwenza tal-illegalita’ tal-istess okkupazzjoni fid-dawl
tad-dikjarazzjoni maghmula mill-Qorti  Kostituzzjonali
(fsentenza taghha tat-8 ta’ Jannar, 2007) li t-tehid tal-
proprjeta’ taghha mill-pussess taghha kien illegali u sar bi
ksur tad-dispozizzjonijiet tal-artikolu 1 tal-Ewwel Protokoll
tal-Konvenzjoni ghall-Protezzjoni tad-Drittijiet tal-Bniedem
u tal-Libertajiet Fundamentali; (b) tillikwida, jekk mehtieg
billi tahtar perit ghal dan il-ghan, id-danni mgarrbin mill-
attrici, konsistenti fit-telfien ta’ kera b’rizultat tal-imgiba tal-
imharrkin tul iz-Zzmien imsemmi u fdanni ohrajn i
jirrizultaw waqt is-smigh, flimkien mal-imghax fuq I-
ammonti dovuti u b’aggustament ghall-inflazzjoni tul il-
medda taz-zmien; u (¢) tikkundanna lill-imharrkin
ihallasuha d-danni hekk likwidati. Talbet ukoll I-ispejjez u
zammet shiha kull pretensjoni taghha dwar iz-zamma tal-
post min-naha tal-imharrkin ghal kull zmien wara Jannar
tal-2007;

Rat id-degriet taghha tal-14 ta’ Dicembru, 2007, li bih
ordnat in-naotifika lill-imharrkin u tat direttivi lill-attrici dwar
it-tressiq tal-provi min-naha taghha;

Rat it-Twediba Mahlufa mressga mill-imharrkin fit-8 ta’
Jannar, 2008, li biha lagghu ghall-azzjoni attri¢i billi, b’mod
preliminari, ecéepew (i) li l-imharrek Avukat Generali ma
kienx il-kontradittur legittimu tal-pretensjonijiet attri¢i u
eccepew ukoll (ii) il-gudikat, safejn I-azzjoni attri¢i hija
mahsuba li terga’ tiftah mill-gdid id-diskussjoni dwar il-
konformita’ tal-iskop tal-esproprju u tal-uzu tal-post in
kwestjoni mal-artikolu 1 tal-Ewwel Protokoll tal-
Konvenzjoni, liema kwestjoni nqatghet b’'mod finali fis-
sentenza tal-Qorti Kostituzzjonali fJannar tal-2007.
Eccepew (iii) il-preskrizzjoni ghall-finijiet tal-artikolu 2153
tal-Kodi¢i Civili. Fil-mertu, laqghu billi ¢éahdu ghal kollox il-

pretensjonijiet tal-attrici u qalu li d-dikjarazzjoni li sehh
ksur tal-Artikolu 1 tal-Ewwel Protokoll tal-Konvenzjoni
kienet mibnija fuq il-piz sproporzjonat li |-attrici kellha ggor
minhabba |-kera baxx, izda dik is-sejba bdiet tghodd minn
dak inhar li I-Qorti Kostituzzjonali tat is-sentenza taghha u
mhux b’effett b’llura. Cahdu wkoll li l-attri¢i tista’ tfittex
ghad-danni ladarba I-attri¢i nnifisha tqis li d-dikjarazzjoni li
I-post kien ittiehed b’titolu ta’ pussess u uzu kien intemm |-
effett taghha (bis-sahha tas-sentenza tal-Qorti
Kostituzzjonali) qisu qgatt ma kien. Min-naha I-ohra,
ladarba huma kellhom titolu tajjeb ta’ pussess u uzu sa
dak inhar li I-Qorti Kostituzzjonali tat is-sentenza taghha, |-
attrici ma tistax tfittixnhom ghad-danni, izjed u izjed ladarba
ma hemm l-ebda rabta ta’ kawzalita’ bejn is-sejbien ta’
nuqgqgas ta’ proporzjonalita’ ta’ kumpens u d-danni allegati
mill-attri¢i. Tennew li meta I-post gie fidejhom, kien dar
ta’ abitazzjoni u ghalhekk, skond il-ligi kif kienet f'dak iz-
zmien, il-kera kien wiehed kontrollat u jizdied biss kif
permess mill-istess ligi, filwaqt li I-kera xieraq kien stabilit
minn dikjarazzjoni maghmula mis-sid innifsu dak iz-zmien.
Ziedu jghidu li l-azzjoni attri¢i m’hijiex wahda ghal danni,
imma wahda li tikkontesta I-kera ta’ akkwist, liema
kwestjoni jmissha titkompla tinstema’ mill-Bord tal-
Arbitragg dwar |-Artijiet, li quddiemu ghad hemm pendenti
|-kawza 28/76, mibdija mill-awtur tal-attrici u li kienet
thalliet tistenna l-ezitu tal-kawzi kostituzzjonali. Iqgisu Ii I-
mod Kif |-attri¢i ressqet din il-kawza juri li gieghda tipprova
ddur mas-sentenzi tal-Qorti Kostituzzjonali biex torbot
idejn il-Gvern halli ggeghelu jixtri |-post b'titolu assolut
b’talba ghal prezz gholi li jissarraf fi gligh mhux misthoqq
ghall-attrici u fpiz qawwi ghall-erarju pubbliku. Ghalhekk,
ladarba [-attri¢i trid li tinghata kumpens ghall-okkupazzjoni
tal-post taghha, ma jghoddx il-kriterju tal-hlas ta’ hamsa
fil-mija (5%) pretiz minnha, li jithaddem biss fil-kaz fejn
post mehud mill-Gvern jinkiseb b’titolu assolut. Iwarrbu
wkoll it-talba tal-attrici ghall-hlas ta’ mghaxijiet u ta’
aggustament ghall-inflazzjoni;

Rat id-degriet taghha tat-2 ta’ April, 2008, li bih ordnat li
gabel kull haga ohra kellha ssir it-trattazzjoni tat-tieni
ecCezzjoni preliminari dwar il-gudikat, u, fuq talba tal-

avukati tal-partijiet, ordnat li t-trattazzjoni taghha ssir
permezz ta’ Noti ta’ Osservazzjonijiet;

Rat in-Nota ta’ Sottomissjonijiet imressqa mill-imharrkin
fit-2 ta’ Mejju, 2008";

Rat in-Nota ta’ Sottomissjonijiet imressqa mill-attrici fit-30
ta’ Mejju, 20087, bi twegiba ghal dik tal-imharrkin dwar |-
imsemmija ec¢ezzjoni preliminari;

Semghet it-trattazzjoni ulterjuri tal-avukati tal-partijiet dwar
l-eCcezzjoni tal-gudikat;

Rat |-atti tal-kawza;

Rat id-degriet taghha tal-5 ta’ Gunju, 2009, li bih halliet il-
kawza ghas-sentenza dwar I|-imsemmija eccezzjoni
preliminari;

Ikkunsidrat:

llli din hija kawza ghad-danni u ghall-hlas ta’ kumpens
ghal uzu ta’ gid tal-attrici ghal tul iz-zmien li kienet fis-sehh
dikjarazzjoni tal-Gvernatur dwar tehid b’titolu ta’ pussess u
uzu ta’ dak il-gid. L-attrici trid li l-imharrkin jinsabu
responsabbli lejha ghad-danni kollha li hija (flimkien mal-
awtur taghha) garrbet minhabba [-effetti ta’ dik id-
Dikjarazzjoni, ghaz-zmien kollu li kienet fis-sehh sa ma
b’sentenza tal-Qorti Kostituzzjonali moghtija fJannar tal-
2007, kien deciz li dik id-Dikjarazzjoni ma kinitx tiswa;

llli ghal din I-azzjoni, I-imharrkin lagghu b’e¢cezzjonijiet
kemm ta’ xejra preliminari u kif ukoll b’e¢cezzjonijiet
ohrajn fil-mertu. L-eccezzjonijiet preliminari kienu li (i) I-
imharrek Avukat Generali m’huwiex il-kontradittur legittimu
tal-azzjoni attri¢i, (ii) li, safejn l-azzjoni attri¢i trid terga’
tiftah mill-gdid kwestjoni maqtugha bis-sentenzi moghtija

! Pagg. 171 — 5 tal-process
2 Pagg. 178 — 180 tal-process

Pagna 4 minn 12
Qrati tal-Gustizzja



Kopja Informali ta' Sentenza

fil-kkawzi kostituzzjonali mressqin mill-istess attrici, josta I-
gudikat u (iii) i fkull kaz, l-azzjoni attrici waqghet bil-
preskrizzjoni tas-sentejn mahsuba fl-artikolu 2153 tal-
Kodici Civili;

llli din is-sentenza gieghda tinghata dwar |-e¢¢ezzjoni tal-
gudikat;

lIli bhala fatti rilevanti li johorgu mill-atti jirrizulta li I-attrici
hija sid ta’ post fil-Belt Valletta bis-sahha ta’ wirt ta’ zijuha
I-Markiz Alfio Testaferrata Bonici Ghaxaq®, u ta’ kuntratt
ta’ immissjoni fil-pussess ta’ legat pubblikat Marzu tal-
1990°. B’Dikjarazzjoni tal-Gvenatur ta’ Malta mahruga fi
Frar tal-1958, il-Gvern akkwista I-imsemmi post b’titolu ta’
pussess u uzu. FI-1967, Il-imharrek Kummissarju tal-
Artijiet fetah pro¢eduri quddiem il-Bord tal-Arbitragg dwar
I-Artijiet kontra l-awtur tal-attrici ghall-iffissar tal-kera
xieraq tal-post;

i f1-1996, l-attrici fethet kawza ghal ksur ta’ jeddijiet
fundamentali taht il-Kostituzzjoni u wkoll tanht il-
Konvenzjoni minhabba dak it-tehid. B’sentenza moghtija
fit-18 ta’ Jannar, 1999, il-Prim’Awla tal-Qorti Civili (Sede
Kostituzzjonali) gatghetha li sehh ksur tal-jedd tal-attrici
tant l-artikolu 6 tal-Konvenzjoni u taht I-artikolu 1 tal-
Ewwel Protokoll tal-istess Konvenzjoni, astjeniet milli tqis
il-kwestjoni jekk I-attri¢i kinitx garrbet ksur tant I-artikolu 14
tal-Konvenzjoni u rrizervat li tipprovdi dwar it-talba ghall-
kumpens fi stadju ulterjuri jekk iqgum il-kaz. Qalet ukoll li
d-Dikjarazzjoni tal-Gvernatur tal-25 ta’ Frar, 1958 kienet
nulla u bla effett u ordnat ir-rilaxx tal-post favur I-attrici.
B’'sentenza moghtija fit-8 ta’ Jannar, 2007°, il-Qorti
Kostituzzjonali ikkonfermat I-imsemmija sentenza safejn
sabet li d-Dikjarazzjoni tal-Gvernatur kienet bla effett, fejn
ordnat li I-post ikun rilaxxat favur I-attri¢i (wara li fissret i I-
ksur li sabet taht l-artikolu 1 tal-Ewwel Protokoll kien
jikkonsisti fnuqqas ta’ proporzjonalita’ fil-piz li I-attri¢i u I-
awtur taghha qabilha kellhom igorru minhabba dak it-

® Dok “A”, fpagg. 8 sa 31 tal-process
* Dok “B*, pagg. 32 — 6 tal-process
® Dok “D”, fpagg. 38 sa 64 tal-process

tehid), u fejn I-ewwel Qorti kienet astjeniet li tqis I-ilment
tant I-artikolu 14, izda hassritha u rrevokatha fil-bqgija;

Il fil-11 ta” Jannar, 2007, |-attrici talbet il-hrug ta’ Mandat
ta’ Zgumbrament fil-konfront tal-Kummissarju mharrek. It-
talba ntlagghet dak inhar;

lli fil-15 ta’ Jannar, 2007, I-attrici ressget talba quddiem il-
Prim’Awla tal-Qorti Civili (Sede Kostituzzjonali) ghall-
finijiet tal-artikolu 235 tal-Kap 12 biex terga’ tqieghed il-
kawza (kostituzzjonali) ghas-smigh halli tkun tista’
tiddeciedi wkoll it-talba taghha ghal-likwidazzjoni u I-hlas
tad-danni |i hija soffriet minhabba I-ksur tad-drittijiet
fundamentali taghha;

lIli permezz ta’ Dikjarazzjoni tal-President ta’ Malta tat-22
ta’ Jannar, 2007, il-post tal-attrici ttiehed ghal skop
pubbliku taht titolu ta’ dominju pubbliku. Fit-22 ta’ Marzu,
2007, gabel ma |-Mandat ta’ Zgumbrament kien ezegwit, |-
imharrek Kummissarju tal-Artijiet ressaqg talba biex il-Qorti
thassar |-imsemmi Mandat. B’degriet moghti fl-10 ta’
April, 2007°, il-Qorti ma laqghetx it-talba ghat-thassir tal-
Mandat, imma ordnat li l-istess ma jkunx ezegwit “hlief
jekk u meta jkun hemm sentenza definitiva li tghid illi ma
jiswiex it-tehid tal-proprjeta’ bis-sahha tad-dikjarazzjoni
tal-President ta’ Malta tat-22 ta’ Jannar, 2007”. L-attrici
(ezekutanti f'dak il-mandat) appellat (u I-Kummissarju
ezekutat ressaq ukoll appell inc¢identali), imma bi
provvediment moghti mill-Qorti tal-Appell fl-10 ta’ Mejju,
20077, I-appelli ma ntlagghux;

llli b’sentenza moghtija mill-Prim’Awla tal-Qorti Civili
(Sede Kostituzzjonali) fid-29 ta’ Novembru, 2007°, it-talba
tal-attri¢i biex dik il-Qorti tgis il-kumpens dovut ma Kinitx
milqugha. L-attri¢i appellat minn dik is-sentenza.’ Fis-6
ta’ Dicembru, 2007, infethet din il-kawza;

® Dok “AG1”, fpagg. 143 — 9 tal-process

" Dok “AG2’, fpagg. 151 — 7 tal-process

® Dok “F”, fpagg. 66 sa 88 tal-process

® L-appell taghha ma ntlagax b’sentenza moghtija mill-Qorti
Kostituzzjonali fid-29.2.2008

lIli ghal dak li jirrigwarda |-konsiderazzjonijiet legali dwar I-
eccezzjoni tal-qudikat jinghad minnufih |i e¢¢ezzjoni bhal
din tirnexxi biss jekk kemme-il darba jkunu jirrizultaw |-
elementi maghrufa wara li jsir tqabbil bejn it-talbiet
maghmula f'din |-azzjoni u dawk li kienu saru fil-proceduri
li issa qieghed jinghad li joholqu x-xkiel tal-gudikat. L-
elementi maghrufa f'e¢cezzjoni tal-gudikat huma stabiliti
mid-duttrina;

[lli lum il-gurnata hemm qbil generali kemm fid-dottrina u
kif ukoll fis-sentenzi tal-Qrati dwar x'inhuwa mehtieg biex
l-ectezzjoni tal-gudikat tista’ tintlaga’. Tlieta huma I-
elementi li jmisshom jigu murija minn min igangal I-
eccezzjoni biex din issehh. Dawn I-elementi huma I-istess
oggett (eadem res), l-istess partijiet (eadem personae) u |-
istess mertu (eadem causa petendi). Huwa siewi i
wiehed izomm quddiem ghajnejh ukoll il-massima li biex
dik l-e¢cezzjoni tirnexxi jehtied i t-tliet elementi jkunu
jikkonkorru ghax, fin-nugqas, ma jistax jinghad li I-haga
hija I-istess (nisi omnia concurrunt, alia res est). Il-partijiet
f'din il-kawza jagblu dwar dawn I-elementi u dwar il-htiega
tal-konkors taghhom;

llli l-e¢cezzjoni tal-gudikat tissemma fl-artikolu 730 tal-
Kodiéi tal-Organizzazzjoni u Proéedura Civili bhala wahda
li dwarha ghandha tinghata decizjoni b’kap ghaliha, ukoll
jekk tinqata’ flimkien mal-mertu fid-decizjoni ahharija;

lIli, kif inghad f'ghadd ta’ decizjonijiet, |-e¢cezzjoni tal-
gudikat ghandha bhala sisien taghha I-interess pubbliku u
hija mahsuba biex thares i¢-Certezza tal-jeddijiet li jkunu
gew definiti fsentenza', li tbieghed il-possibilita’ ta’
decizjonijiet li jmorru kontra xulxin u li ttemm il-possibilita’
ta’ kwestjonijiet li jibgghu miftuha bi hsara tal-jeddijiet
stabbiliti bis-sentenza illi tkun inghatat™;

lIli minhabba fil-fatt |i dik |-ec¢ezzjoni timmira |i twaqqaf
azzjoni li jkun altrimenti jisthoqgilha tigi meqgjusa minn
gorti, l-e¢cezzjoni tal-gudikat ghandha tinghata

1 App. Kumm. 5.10.1992 fil-kawza fl-ismijiet Herrera noe vs Cassar
noe et (Kollez. Vol: LXXVL1.ii.489)

' App. Civ. 28.6.1973 fil-kawza fl-ismijiet Caterina Gerada et vs
Avukat Antonio Caruana (mhix pubblikata)

interpretazzjoni dejqa, tant li, fkaz ta’ dubju, I-gudikant
ghandu jaqta’ kontra dik l-e¢éezzjoni'?;

[lli, min-naha I-ohra, dan il-prinCipju huwa mwiezen b’dak
l-iehor dagstant ghaqli li, fejn kwestjoni tkun giet definita u
trattata, s-sentenza ssir irrevokabbli jekk, wara li tigi
appellata jew ritrattata, tigi konfermata; jew, jekk ma tigix
appellata jew ritrattata fiz-zmien li tippreskrivi I-ligi, ma ssir
l-ebda procedura ohra li tattakka lil dik is-sentenza.*® Dan
il-prin¢ipju jissahhah meta |-kwestjoni li dwarha tinfetah it-
tieni kawza tkun diga’ tezisti fil-waqt li tinghata s-sentenza
fl-ewwel kawza'*:

llli fil-kawza tal-lum, ma jidhirx li hemm xi kontestazzjoni
bejn il-partijiet dwar |-element tal-identita’ tal-persuni, li
huwa huwa wkoll fondamentali u ta’ siwi ghall-ec¢ezzjoni
dags iz-zewg elementi |-ohrajn. In-nuqqas tieghu huwa
bizzejjed biex jeskludi |-gudikat ghaliex min ma kienx
prezenti fil-gudizzju, u langas kien fih rappresentat
legittimament, ma jistax jitgies marbut b’sentenza
moghtija u li ghaddiet in gudikat, ukoll jekk l|-ezitu ta’ dik
is-sentenza ikun jiffavorih®. Fil-kaz tal-lum, hemm involuti
l-istess partijiet li kienu parti fil-kawza (kostituzzjonali) li s-
sentenza taghha |-imharrkin jistriehu fugha biex isejsu I-
eccezzjoni tal-gudikat;

lIli ghalhekk jirrizulta li dan I-element tal-e¢cezzjoni tal-
gudikat huwa soddisfatt;

llli ghal dak li jirrigwarda |-element tal-identita’ tal-haga
huwa mfisser li dan I|-element jirreferi ghall-oggett i
jifforma t-talba, jigifieri jirreferi ghall-punt involut fil-
kontroversja bejn il-partijiet. Huwa stabilit li mhux mehtieg
li jkun hemm l-identita’ assoluta bejn it-talba li tifforma I-
mertu tas-sentenza li saret gudikat u t-talba fit-tieni kawza,
ghaliex hu meqjus bizzejjed li jkun hemm xebh ftali punt

2 Ara, per ezempju, App. Civ. 5.10.1998 fil-kawza fl-ismijiet J. Camilleri
vs L. Mallia (Kollez. Vol: LXXXILii.305), u s-sentenzi hemm imsemmija
¥ Ara P.A. 11.3.1949 fil-kawza fl-ismijiet Cassar Parnis vs Soler
(Kollez. Vol: XXXIIL.ii.344);

1 P.A. GV 27.6.1995 fil-kawza fl-ismijiet A.P. Farrugia noe vs T. Borg
Reveille et (Mhix pubblikata)

5 App. Civ 11.4.1958 fil-kawza fl-ismijiet Grixti vs Schembri (Kollez.
Vol: XLILi.198); u App. Civ. 5.2.1968 fil-kawza fl-ismijiet Giuseppe
Degabriele vs Frank Gulia et (Mhix pubblikata)

kontrovers'®. Dan jinkwadra ruhu fdak li fid-duttrina huwa
maghruf bhala I-“giudicato esplicito” u [-“giudicato
implicito™”;

lIli minn dak li johrog minn gari tar-Rikors Mahluf, |-azzjoni
hija wahda ta’ danni u kif ukoll ta’ kumpens minhabba I-
okkupazzjoni tal-post tal-attri¢i tul iz-zmien kollu li kien fis-
sehnh |-Ordni ta’ tehid taht titolu ta’ pussess u uzu. L-
imharrkin jishqu li permezz tas-sentenza moghtija fit-8 ta’
Jannar, 2007, il-Qorti Kostituzzjonali ddeterminat jew
stradat kull pendenza li seta’ kien hemm bejn il-partijiet
dwar I-okkupazzjoni tal-post tal-attri¢i tul iz-Zzmien kollu li
damet fis-sehn id-Dikjarazzjoni tal-Gvern. |zidu jghidu li
bis-sahha ta’ dik is-sentenza, langas kien mehtieg i
tinbeda kawza ohra ghad-danni, imma biss aggustament
tal-kumpens skond il-Kapitolu 88 tal-Ligijiet ta’ Malta;

llli dwar dan l-argument I-attrici ssemmi ftit li xejn fin-nota
taghha, ghajr |i tghid li fethet din il-kawza sewwasew
minhabba li gieghda tistrieh fuq dak li ddisponiet il-Qorti
Kostituzzjonali u mhux bil-hsieb li terga’ tiftan mill-gdid il-
kapitolu ta’ kwestjonijiet li dik I-istess sentenza iddefiniet;

[lli I-Qorti tasal biex tagbel mal-attri¢i. ll-kawza li ghandna
quddiemna llum hija wahda li tirrigwarda oggett li I-Qrati
ta’ kompetenza kostituzzjonali ma iddecidewx, izda i
hallewh impregudikat. Meta I-attri¢i ittantat titlob lill-Qorti
fis-sedi kostituzzjonali taghha biex tiddeciedi dwar it-talba
taghha ghall-hlas ta’ kumpens, dik il-Qorti (u [-Qorti
Kostituzzjonali ikkonfermat) sahansitra indikat li dak ir-
rimedju ried jintalab fis-sura ta’ rimedju li messu jitfittex
“b’riferenza ghad-dritt Civili ordinarju tar-rikorrenti”. Dan
kollu jixhed |i s-sentenza moghtija  mill-Qorti
Kostituzzjonali fJannar tal-2007 ma tistax isservi biex
issejjes |-ecéezzjoni fuq din il-kawzali, u dan jinghad aktar
u aktar meta wiehed jiftakar li dik I-istess sentenza
ghamlitha c¢ara li zammet rizerva ghal kull dritt li I-attriCi
jista’ jkollha ghall-kumpens dovut lilha ghall-okkupazzjoni

® P A. 28.2.1946 fil-kawza fl-ismijiet Abela vs Fenech (Kollez. Vol:
XXXILii.243) u App. Civ. 15.2.1954 fil-kawza fl-ismijiet Tabone vs
Mifsud et (Kollez. Vol: XXXVII1.i.51)

7 Ara App. Inf. 28.11.2008 fil-kawza fl-ismijiet Mario Camilleri et vs
Mario Borg pro et noe et

u uzu minn terzi tal-post in kwestjoni, “bi proceduri
ordinarji’;

lli, fid-dawl ta’ dak li nghad gabel ukoll, fejn I-identita’ tal-
haga li tintuza biex issejjes |-eccezzjoni tal-gudikat trid
tohro§g b’'mod c¢ar, allura fkaz ta’ dubju [-eccezzjoni
ghandha titwarrab;

lIli ghalhekk, il-Qorti ssib li dan I-element tal-e¢¢ezzjoni
taht ezami ma jirrizultax;

llli I-istess jista’ jinghad dwar |-element tal-identita’ tat-
talba attrici prezenti. Generalment, b’dan I-element
wiehed jithem u jirreferi ghat-titolu jew kawzali li fughom
jinbnew it-talbiet tal-kawza. Dwar dan il-punt ingalghu
ghadd ta’ diffikultajiet matul iz-zmien dwar it-tifsira xierqga li
jmissha tinghata lill-frazi |-“istess kawzali” (eadem causa
petendi), l-izjed dwar kemm ghandha titwessa’ t-tifsira tal-
identita’ bejn dak li jkun gie deciz u dak li jkun gieghed
jintalab fit-tieni kawza. Huwa tassew ovvju li I-e¢¢ezzjoni
tal-gudikat tintrabat ma’ l-ezistenza ta’ sentenza; |il-
kwestjoni hija jekk tintrabatx biss mal-parti dispozittiva
taghha (fil-kliem strettament uzati mill-gudikant fl-ewwel
sentenza) jew inkella jekk tintrabatx ukoll mal-
konsiderazzjonijiet jew motivazzjonijiet li jintaghmlu u i
jwasslu ghal dik is-sentenza;

[lli [-Qorti tosserva li gie wkoll ghadd ta’ drabi mfisser i |-
gudikat isir japplika mhux biss dwar dak li jkun gie
espressament dibattut fil-kawza li s-sentenza taghha
titgieghed bhala I-bazi tal-eccezzjoni tal-gudikat, imma
japplika wkoll dwar dak li messu jew seta’ Jie diskuss u
ma jkunx ¢ie diskuss mill-parti li kellha interess i
tiddiskutih.  ll-bidla jew differenza fil-mottivi tal-causa
petendi fit-tieni procediment ma jgibx fix-xejn il-gudikat'®;

llli din il-Qorti fittxet I-ghejjun ta’ dritt li minnhom harget u
xxettlet id-duttrina tal-gudikat f'dan ir-rigward, b’'mod
partikolari dak li jghallmu l-awturi Aubry, Rau u Laurent.

8 Ara P.A. FGC 4.6.1999 fil-kawza fl-ismijiet Cole Foods Limited vs
Accent Clear Traders Company Limited (mhix pubblikata) u I-ghadd
ta’ sentenzi hemm imsemmija

Pagna 10 minn 12
Qrati tal-Gustizzja



Kopja Informali ta' Sentenza

M’huwiex ghalxejn li I-ligi tipprovdi'® li s-sentenza ghandha
tkun motivata u li jinghataw ir-ragunijiet li fughom il-Qorti
tkun sejset id-decizjoni taghha. Huwa minhabba dawk ir-
ragunijiet li wiehed jista’ jifhem Xikun wassal lill-Qorti
taqta’ I-kawza kif fil-fatt gatghetha. Kien ghalhekk i
jinghad i d-dispozittiv ta’ sentenza m’ghandux jittiehed
separatament mill-motivat, imma ghandu jigi minn dan
definit u spjegat®;

llli dan it-taghlim gie mfisser u mtenni wkoll b’mod ¢ar
hafna fis-sentenza tal-Qorti tal-Appell tas-26 ta’ Mejju,
1967 fil-kawza fl-ismijiet Grima_vs Fava et** li ghaliha u
r-rassenja ta’ gurisprudenza msemmijin fiha ssir riferenza;

[lli, fil-qosor jinghad li, jekk bejn it-talbiet tat-tieni kawza u
dak li gie deciz fl-ewwel kawza jkun hemm kontradizzjoni
u impossibilita’ ta’ ko-ezistenza, allura jirrikorri r-rekwizit
tal-identita’ tal-oggett?* li jikkostitwixxi dan I-element
kostitutiv tal-e¢cezzjoni tal-gudikat;

[lli I-attrici tghid li dan |-element tal-gudikat ma jezistix fil-
kaz taghha, ghaliex kulma gieghda titlob fdin il-kawza
huwa dak li dwaru ma nghata I-ebda provvediment fl-ebda
sentenza. Saret biss rizerva ghall-jedd li tipproc¢edi, u
hekk ghamlet fdin il-kawza, wara li kienet interpellat
ufficjalment® lill-imharrkin u dawn nagsu |i jersqu ghal-
likwidazzjoni u I|-hlas tal-kumpens pretiz. In-natura tal-
azzjoni nnifisha wkoll hija ghal kollox differenti minn dik li
fugha nbniet il-kawza kostituzzjonali. Il-fatt li whud mill-
premessi tal-kawza attri¢i jitiqu minn dak li ddecidiet il-
Qorti  Kostituzzjonali fl-imsemmija sentenza tat-8 ta’
Jannar, 2007, ma ffissirx b’dagshekk biss li I-kawza tal-
lum qgieghda terda’ tiftah kwestjoni maghluga b’dak il-
gudikat. Lanqas il-kwestjoni dwar in-natura delittwali i
ssejjes il-pretensjonijiet attri¢i u li I-imharrkin iganglu fin-

9 Art. 218 tal-Kap 12;

% Ara App. Civ. 25.4.1938 fil-kawza fl-ismijiet Sciberras Trigona vs
Sammut et (Kollez. Vol: XXX.i.131); App. Civ. 31.3.1952 fil-kawza fl-
ismijiet Borg vs Farrugia (Kollez. Vol: XXXVLi.76) u App. Civ.
12.5.1958 fil-kawza fl-ismijiet Testaferrata Bonici utrinque (Kollez. Vol:
XLILi.287)

* Kollez. Vol: L1.i.325

2 Ara App. J. Camilleri vs L. Mallia (Kollez. Vol: LXXXILii.305) fuq
imsemmija.

% Dok “E”, fpag. 65 tal-process

Pagna 11 minn 12
Qrati tal-Gustizzja



Kopja Informali ta' Sentenza

nota ta’ sottomissjonijiet taghhom m’huwa postha fl-
istharrig tas-siwi tal-e¢cezzjoni tal-gudikat, imma fi stadju
iehor xieraq tal-kawza. Hekk ukoll jista’ jinghad dwar il-
bazi guridika tal-pretensjoni tat-talbiet attri¢i u I-kriterji tal-
kumpens minnha pretiz;

lIli ghal dawn ir-ragunijiet, il-Qorti ssib li jongos ukoll it-
tielet element mehtie§ biex tirnexxi |-ec¢tezzjoni taht
ezami;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tichad l|-ec¢cezzjoni preliminari tal-gudikat imgajma
mill-imharrkin, bl-ispejjez kontra taghhom, ghaliex ma
jirrizultawx ir-rekwiziti mehtiega biex tista’ tintlaga’; u
Tordna li s-smigh tal-kawza jitkompla bil-§bir tal-provi fil-
mertu.

Moqgrija

< Sentenza In Parte >

Pagna 12 minn 12
Qrati tal-Gustizzja



